Poging 3.

Snein bin we om in oer as 9 rjochting Ingelum set. Skelte ride oer Weidum en letter oer Ljouwert om sa yn Ingelum út te kommen. Ien kear dêr oankommen bleek dat we op it ferkearde plak wienen. Neffens in wyfke moasten de partoeren 10 oant en mei 36 op it keatsfjild yn Bitgum keatse. Dêr begjint de ellinde alwer, tochten wy. We wienen dit jier ommers alris earder yn Bitgum west te keatsen en jim witte fêst noch wol wat dêr bart is, leave lêzers. Dat keatsfjild yn Bitgum leit ús net sa. Mar we hienen gjin oare kar, dat we bin mar yn de taksje stapt dy't ús ûnder plysjebegelieding nei Bitgum brocht hat. 

We wienen dit kear te let foar de observaasje. De measte mantsjes wienen alwer oan it ynslaan. Wy ha earst even in bakje helle. Nei it bakje ha we de keatsklean oanlutsen. En de skuon. Yn Bitgum mei je noch mei âlderwetske fuotbalskuon op it fjild ferskine. Hjir makke Jaap tankber gebrûk fan en hy luts syn supersnelle, antislipskuon oan. Wy sizze altiid mar: 'It moat net oant materiaal lizze.'

Wat yn Bitgum net mei is skeef oanrinne. En lit dat no krekt ús geheime wapen wêze. We wienen dus noch net op it keatsfjild en we stoenen alwer in spul achter. Hienen we yn Ingelum keatst wie der neat oan de hân west. Mar wy binne posityf ynstelde jongkeardels dat we lieten de kop net sakje mar we stutsen it kin omheech en de boarst foarút. 

Ús tsjinstanners wienen folle grutter as ús en neffens my ek âlder. Echt net earlik mar it wie alwer sa. De nammen fan dizze nochtere keallen: Rienk Papma, in Olijnsma, (dy jonge wie 2 meter 58 en in bytsje)  en good old Johan Meirink, foarsitter fan de keatsferiening yn Hallum.

Wy ferlearen sneu. Net ús fout. 

Dan is it no wer tiid foar de refleksje. Wat gong der mis?, wat gong goed?, wat kin we der oan dwaan? en wêr moat we jûn hinne op stap?

Wat der mis gong is net sa te dreech te beskriuwen, troch ferskate eksterne faktoaren wienen wy net yn staat om hjoed op nivo te prestearen. Wat der goed gong is ek net sa dreech, we bin der fry rap hinne riden, en mei it ynslaan koe Tsjalling de bal fiif kear heechhâlde, knap he? Wat kin we der oan dwaan? Wy sieten sels te tinken oan doping, Epo, wat ekstra testosteron of bloeddoping of sokssawat. Vino koe der in tiidritsje yn de tour mei winne, dus. Nije wike mar op it fytske nei Wergea. 

Dan bin we no oanbelâne by de lêste, mar seker net de minst wichtige fraach: wêr moat we jûn efkes hinne? Arum is út de hege hoed kommen, dus Arum it is. 

We hienen it al efkes neamt, mar nije wike sille wy it yn Wergea besykje. Tsjalling is trouwens út it partoer setten. Doe't ús ploechleider foarige wike tiisdei mei Tsjalling belle ferklearre hy dat er oan it trenen wie yn Dronryp. Betroubere bronnen ha echter beweart dat 'r dyselde tiisdeis yn Ljouwert oan it bierdrinken wie. Dit kin wy natuurlik net aksepteare en we ha drekst ús maatregelen troffen; ien wedstriid skorsing.

Oant oare wike,

Jaap en Skelte

